ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈւԹՅՈւՆ
ՈՐՈՇՈւՄ

ՙ__՚_____________2017 թ. N ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՄԱՐՏԻ 29-Ի N 488-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
           Հայաստանի Հանրապետության կառավարությունը   ո ր ո շ ու մ է.

1. Հայաստանի Հանրապետության կառավարության 2012 թվականի մարտի 29-ի <<Աուտիզմ ազգային հիմնադրամ> հիմնադրելու մասին> N 488-Ն որոշման 7-րդ կետում <հետ վերցնել> բառերից առաջ լրացնել <46 800 000 ՀՀ դրամ շուկայական արժեքով 701.6 քառ. մետր ընդհանուր մակերեսով 5-րդ մասնաշենքը>  բառերը:

2. Հայաստանի Հանրապետության կառավարությանն առընթեր պետական գույքի կառավարման վարչության պետին՝
1) սույն որոշումն ուժի մեջ մտնելուց հետո եռամսյա ժամկետում <Երևանի թիվ 163 հիմնական դպրոց> պետական ոչ առևտրային կազմակերպության հետ կնքել 13.05.2011թ. կնքված N 70/0011 անհատույց օգտագործման պայմանագրում սույն որոշումից բխող փոփոխություն կատարելու մասին համաձայնագիր (այսուհետ՝ համաձայնագիր)՝ դրանում նախատեսելով, որ համաձայնագրի նոտարական վավերացման և համաձայնագրից ծագող գույքային իրավունքների պետական գրանցման ծախսերը ենթակա են իրականացման <Երևանի թիվ 163 հիմնական դպրոց> պետական ոչ առևտրային կազմակերպության միջոցների հաշվին,
2) սույն կետի 1-ին ենթակետում նշված աշխատանքների ավարտից հետո երկամսյա ժամկետում, Աուտիզմ ազգային հիմնադրամի հետ կնքել սույն որոշման 1-ին կետում նշված անշարժ գույքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Աուտիզմ ազգային հիմնադրամի միջոցների հաշվին:

3. Սույն որոշումն ուժի մեջ է մտնում պաշտոնական հրապարակմանը հաջորդող 10-րդ օրվանից:
	
	Իրավական ակտի հիմնավորումը 

<Հայաստանի Հանրապետության կառավարության 2012 թվականի մարտի 29-ի N488-Ն որոշման մեջ լրացում կատարելու մասին> ՀՀ կառավարության որոշման նախագիծ/

	1. 
	Անհրաժեշտություն

	
	    Երևանի քաղաքապետը 02/12-80886Հ գրությամբ դիմել է ՀՀ կառավարությանն առընթեր պետական գույքի կառավարման վարչություն՝ Երևան քաղաքի Նոր Նորքի Գյուրջյան 13 հասցեում գտնվող <Երևանի N 163 հիմնական դպրոց> ՊՈԱԿ-ի չօգտագործվող 5-րդ մասնաշենքն աուտիզմ ունեցող դեռահասների և երիտասարդների համար սոցիալ-վերականգնողական զբաղվածության ցերեկային կենտրոն հիմնելու համար Աուտիզմ ազգային հիմնադրամին անհատույց օգտագործման իրավունքով տրամադրելու խնդրանքով:
    Հաշվի առնելով Հայաստանում աուտիզմի տարածման չափերը և աուտիզմով երեխաների հասունացման գործոնը՝ հույժ անհրաժեշտ է դառնում դեռահաս և մեծահասակ աուտիստների կրթության և զբաղվածության սոցիալ-աբիլիտացիոն ցերեկային կենտրոնի ստեղծումը, որը ԻՄ ՈՒՂԻՆ է ուսումնա-վերականգնողական կենտրոնի տրամաբանական շարունակությունն է: Արդեն այսօր գործող կենտրոն հաճախող 130 շահառուներից 37-ը դեռահասներ են, իսկ 100-ից ավելի երեխաներ և դեռահասներ ընդգրկված են հերթագրվածների ցուցակում: Հարկ է նշել նաև, որ 2-12 տարեկան երեխաների համար նախատեսված մասնաշենք հաճախում են մոտ 40 դեռահաս և մոտ 150 երեխա և դեռահաս ընդգրկված են հերթագրվածների ցուցակներում, որոնց հնարավոր կլինի որակյալ ծառայություններ մատուցել միայն գործող շենքային պայմաններն ընդլայնելու պայմանով: 

    

	2.
	Ընթացիկ իրավիճակը և խնդիրները

	
	          Համաձայն ՀՀ կառավարության 2012 թվականի մարտի 29-ի թիվ 488-Ն որոշման Երևան քաղաքի Նոր Նորքի Գյուրջյան 13 հասցեում գտնվող «Երևանի N 163 հիմնական դպրոց» ՊՈԱԿ-ի թիվ 6 և 7 ուսումնական մասնաշենքերն անհատույց օգտագործման իրավունքով հատկացվել են Աուտիզմ ազգային հիմնադրամին: Հաշվի առնելով, որ թերբեռնվածության պատճառով դպրոցի 5-րդ մասնաշենքը ևս ներկա պահին չի օգտագործվում, իսկ հիմնադրամն իր գործունեությունն իրականացնելու նպատակով տարածքի կարիք ունի, ՀՀ կառավարությանն առընթեր պետական գույքի կառավարման վարչությունը մշակել և շրջանառության մեջ է դրել նշված որոշման նախագիծը, համաձայն որի Նոր Նորքի Գյուրջյան 13 հասցեում գտնվող  «Երևանի N 163 հիմնական դպրոց» ՊՈԱԿ-ի 701.6 քառ.մետր մակերեսով թիվ 5 ուսումնական մասնաշենքը նույնպես անհատույց անժամկետ օգտագործման իրավունքով կտրամադրվի Աուտիզմ ազգային հիմնադրամին:

        Աուտիզմ ազգային հիմնադրամի նպատակն է աջակցություն ցուցաբերել աուտիզմ և զարգացման այլ խնդիրներ ունեցող անձանց և նրանց ընտանիքներին,ստեղծել անհրաժեշտ պայմաններ աուտիզմ և զարգացման այլ խնդիրներ ունեցող անձանց բուժման, վերականգնման, կրթության և զբաղվածության, սոցիալական ադապտացիայի համար, իրականացնել միջոցառումներ մասնագետների որակավորման բարձրացման համար, կազմակերպել սեմինարներ և վերապատրաստման այլ դասընթացներ:



	3.
	Տվյալ բնագավառում իրականացվող քաղաքականությունը

	
	    Սկզբունքային փոփոխություններ չկան:

	4.
	Կարգավորման նպատակը և բնույթը

	
	  Նշված նախագծի ընդունմամբ Աուտիզմ ազգային հիմնադրամը կապահովվի կազմակերպության առջև դրված ծրագրերի իրականացման համար անհրաժեշտ տարածքով

	5.
	Նախագծի մշակման գործընթացում ներգրավված ինստիտուտները և անձինք

	
	    Նախագծի մշակմանը այլ ինստիտուտներ և անձինք չեն մասնակցել:

	6.
	Ակնկալվող արդյունքը

	
	Աուտիզմ ազգային հիմնադրամին համապատասխան  տարածքով ապահովում:

	7. 
	Այլ տեղեկություններ

	
	        Չկան


	
	<Հայաստանի Հանրապետության կառավարության 2012 թվականի մարտի 29-ի N 488-Ն որոշման մեջ լրացում կատարելու մասին> ՀՀ կառավարության որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք



	1. 
	Այլ իրավական ակտերում փոփոխությունների և /կամ լրացումների անհրաժեշտությունը

	
	չկա



	2.
	Միջազգային պայմանագրերով ստանձնած պարտավորությունների հետ համապատասխանությունը

	
	ստանձնած պարտավորություններ չկան




	
	Տեղեկանք հասարակության մասնակցության մասին



	1. 
	Հասարակությանը նախագծի վերաբերյալ իրազեկումը

	
	Որոշման նախագծի քննարկմանը հասարակությունը չի ներգրավվել, քանի որ այն լայն հասարակական շահերի խնդիրներ չի շոշափում:




Տ Ե Ղ Ե Կ Ա Ն Ք
<Հայաստանի Հանրապետության կառավարության 2012 թվականի մարտի 29-ի N488-Ն որոշման մեջ լրացում կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ
<Հայաստանի Հանրապետության կառավարության 2012 թվականի մարտի 29-ի N488-Ն որոշման մեջ լրացում կատարելու մասին> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:
ՏԵՂԵԿԱՆՔ

<Հայաստանի Հանրապետության կառավարության 2012 թվականի մարտի 29-ի N488-Ն որոշման մեջ լրացում կատարելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն             05.12.2017թ.    
 թիվ  01/9-5/22475-17
ՀՀ կառավարությանն առընթեր

 անշարժ գույքի կադաստրի

 պետական  կոմիտե

04.12.2017թ.

թիվ ՄՍ/7411-17
Երևանի քաղաքապետարան 04.12.2017թ.

թիվ 01/7-76918

ՀՀ արդարադատության նախարարություն 14.12.2017թ.       թիվ 01/19.2/22493-17

	1. Որոշման նախագծի վերաբերյալ առաջարկություններ չկան

1. Որոշման նախագծի վերաբերյալ առաջարկություններ  և առարկություններ չկան
1. Որոշման նախագծի վերաբերյալ առաջարկություններ  և դիտողություններ չկան
1. Որոշման նախագիծը համապատասխանում է ՀՀ օրենսդրության պահանջներին:

	
	


